
Noyabrın 28-dә Bakı Konqres Mәrkәzindә Azәrbaycan Müәllimlәrinin XV Qurultayı keçirilib.
Qurultay iştirakçıları öncә Fәxri Xiyabana gedәrәk ümummilli lider Heydәr Əliyevin xatirәsini

yad edib, mәzarı önünә gül dәstәlәri qoyublar. Görkәmli oftalmoloq-alim, akademik Zәrifә xanım
Əliyevanın da mәzarı ziyarәt olunub. Sonra Şәhidlәr Xiyabanında Azәrbaycanın müstәqilliyi vә әrazi
bütövlüyü uğrunda mübarizәdә şәhid olanların xatirәsi anılıb, mәzarları üzәrinә qәrәnfillәr düzülüb.

Qurultay Azәrbaycan Respublikasının Dövlәt himninin sәslәnmәsi ilә başlayıb.Tәdbir iştirakçıları
ümummilli lider Heydәr Əliyevin, Vәtәnimizin müstәqilliyi uğrunda canlarından keçmiş şәhidlәrin
vә Azәrbaycan Müәllimlәrinin XV Qurultayından ötәn dövr әrzindә vәfat etmiş tәhsil işçilәrinin әziz
ruhlarını bir dәqiqәlik sükutla yad ediblәr.

Qurultayda Prezident Administrasiyasının rәhbәri Ramiz Mehdiyev, Prezident Ad mi -
nistrasiyasının Humanitar siyasәt mәsәlәlәri şöbәsinin müdiri Fәrәh Əliyeva, Baş nazirin müavini
Əli Əhmәdov, Milli Mәclis sәdrinin müavini Bahar Muradova, tәhsil naziri Ceyhun Bayramov,
Dövlәt İmtahan Mәrkәzinin Direktorlar Şurasının sәdri Mәleykә Abbaszadә, Naxçıvan Muxtar
Respublikasının tәhsil naziri Rәhman Mәmmәdov, Azәrbaycan Hәmkarlar İttifaqları Kon -
federasiyasının sәdri Sәttar Möhbalıyev, Azәrbaycan Respublikasının Prezidenti yanında Dövlәt
İdarәçilik Akademiyasının rektoru Urxan Əlәkbәrov, McKinsey şirkәtinin Azәrbaycan nüma -
yәndәliyinin rәhbәri Kadir Sinan Köksoy, dövlәt vә hökumәt rәsmilәri, millәt vәkillәri, media
qurumlarının rәhbәrlәri, tәhsil ekspertlәri iştirak ediblәr.

Azәrbaycan Respublikasının Prezidenti cәnab İlham Əliyevin qurultay iştirakçılarına ünvan -
lanmış tәbrik mәktubunu Prezident Administrasiyasının Humanitar siyasәt mәsәlәlәri şöbәsinin
müdiri Fәrәh Əliyeva oxuyub.

Tәhsil naziri Ceyhun Bayramov iştirakçıları salamlayaraq Azәrbaycan Müәllimlәrinin XV Qu -
rultayının işinә uğurlar arzulayıb.

Tәhsil naziri Ceyhun Bayramovun bütün tәhsil sferasını әhatә edәn hesabat mәruzәsindәn sonra
çıxış edәn  Baş nazirin müavini Əli Əhmәdov, Milli Mәclis sәdrinin müavini Bahar Muradova,
Dövlәt İmtahan Mәrkәzinin Direktorlar Şurasının sәdri Mәleykә Abbaszadә, Naxçıvan Muxtar
Respublikasının tәhsil naziri Rәhman Mәmmәdov, Azәrbaycan Hәmkarlar İttifaqları Konfe -
derasiyasının sәdri Sәttar Möhbalıyev, Azәrbaycan Respublikasının Prezidenti yanında  Dövlәt
İdarәçilik Akademiyasının rektoru Urxan Əlәkbәrov, McKinsey şirkәtinin Azәrbaycan nüma -
yәndәliyinin rәhbәri Kadir Sinan Köksoy, Cәbrayıl rayon Cocuq Mәrcanlı kәnd tam orta mәktәbinin
direktoru Zamin Hәziyev, gәnc müәllim Nigar Əliyeva XV qurultayın tәhsil sisteminin inkişafına
mühüm tәsir edәcәyinә әminliklәrini bildirib, Azәrbaycan tәhsilinin dünya tәhsil sisteminә inteq -
rasiyası, müәllim nüfuzunun daha da artırılması istiqamәtindә görülәn işlәri müsbәt dәyәrlәndiriblәr.

Eyni zamanda, qurultay çәrçivәsindә ölkә Prezidentinin sәrәncamlarına әsasәn “Əmәkdar
müәllim” fәxri adı vә “Tәrәqqi” medalı ilә tәltif olunmuş 127 tәhsil işçisinә dövlәt tәltiflәrinin
tәqdimetmә mәrasimi dә keçirilib.

Qurultay panel müzakirәlәrlә işini davam etdirib.
Respublika Prezidenti  İlham Əliyevin tәbrik mәktubunda öz әksini tapmış konseptual müddәalar,

Azәrbaycan Respublikası tәhsil nazirinin hesabat mәruzәsindә, mәruzә әtrafında çıxışlarda vә plenar
sessiyalarda irәli sürülәn tәkliflәr nәzәrә alınaraq, sonda bu istiqamәtlәri әhatә edәn Qәtnamә qәbul edib.

AZƏRBAYCAN  MÜƏLLİMLƏRİNİN 
XV  QURULTAYI



6

Tәhsil naziri Ceyhun Bayramovun hesabat mәruzәsi

Hörmәtli qurultay iştirakçıları!
Hörmәtli qonaqlar!
Xanımlar vә cәnablar!
Bu gün bu möhtәşәm Konqres Mәrkәzindә keçirilәn

Azәrbaycan Müәllimlәrinin XV Qurultayında Tәhsil Na -
zirliyi adından, ölkәmizin bütün tәhsil işçilәri adından Sizi
ürәkdәn salamlayır, hörmәt vә ehtiramımı bildirir, әn xoş ar -
zularımı yetirirәm.

Əlamәtdar haldır ki, Qurultay Azәrbaycan Xalq Cümhuriyyәtinin 100 illik yubileyini qeyd etdi -
yimiz bir dövrә tәsadüf edir. Bildiyiniz kimi, Azәrbaycan Xalq Cümhuriyyәti dövlәtçilik tari ximizdә
silinmәz izlәr buraxmış, milli dövlәtçilik әnәnәlәrinin inkişafında, xalqımızın ictimai-siyasi vә
mәdәni hәyatında müstәsna rol oynamış, milli tәhsil quruculuğu sahәsindә tarixi qәrarlar qәbul
etmişdir. Xüsusi iftixar hissi ilә qeyd etmәk lazımdır ki, Cümhuriyyәtin müstәqillik ideallarını ulu
öndәr Heydәr Əliyev gerçәklәşdirdi vә әbәdilәşdirdi, özünün böyük dühası, zәngin idarәçilik
tәcrübәsi, dönmәz iradәsi ilә müstәqil vә güclü Azәrbaycanın möhkәm tәmәlini yaratdı. 

Ümummilli lider Heydәr Əliyevin ideyaları, tәmәlini qoyduğu nәhәng quruculuq işlәri möhtәrәm
Prezidentimiz İlham Əliyev tәrәfindәn böyük qәtiyyәt vә uğurla hәyata keçirilmәyә başlandı. Ölkә
Prezidentinin uğurlu xarici siyasәti nәticәsindә müstәqil ölkәmiz 155 dövlәtin dәstәyi ilә BMT
Tәhlükәsizlik Şurasının üzvü seçildi, müәllifi olduğu müasir inkişaf vә idarәetmә modeli nәticәsindә
Azәrbaycan yalnız regionda deyil, dünyada lider dövlәtlәrdәn birinә çevrildi, beynәlxalq
reytinqlәrdә mövqelәrini әhәmiyyәtli şәkildә yaxşılaşdırdı. Cari il üçün Qlobal Rәqabәtlilik Hesa -
batında Azәrbaycan 140 ölkә arasında 69-cu yerdә qәrarlaşmış, ölkәmizin mövqeyi 12 indikatordan
doqquzu üzrә yaxşılaşmışdır. O cümlәdәn, tәhsil indikatorları üzrә ciddi irәlilәyişә nail olunmuş,
Azәrbaycanın göstәricilәri dünyanın bir sıra inkişaf etmiş ölkәlәrinin göstәricilәrindәn dә yüksәk
olmuşdur. Belә ki, tәhsilin kәmiyyәt vә keyfiyyәt parametrlәrinә әsaslanan “Bacarıqlar” indeksi üzrә
ölkәmiz ümumilikdә 54-cü yerә, bu kateqoriyanın tәrkib hissәsi olan rәqәmsal bacarıqlar üzrә 15-ci,
tәdrisdә tәnqidi düşüncә üzrә 27-ci, bacarıqlı işçilәr tapmaq asanlığı üzrә 31-ci, mәzunların baca -
rıqları üzrә 32-ci, ibtidai tәhsildә müәllim-şagird nisbәti üzrә 48-ci yerә yüksәlmişdir.

Göründüyü kimi, son illәr çağdaş tәhsil tariximizdә yüksәk inkişaf bütün sahәlәrdә islahatların
daha da dәrinlәşmәsi dövrü kimi xarakterizә olunur, tәhsil sektorunun inkişafı dövlәt siyasәtinin әsas
prioritetlәrindәn biri kimi nәzәrә alınır. Dövlәt başçısının vurğuladığı “Biz maddi dәyәrlәrimizi,
iqtisadi potensialımızı insan kapitalına çevirmәliyik”, “Tәhsil Azәrbaycanın davamlı inkişaf stra -
tegiyasının әn öncül istiqamәtlәrindәn biridir” kimi konseptual müddәaların әsasında da mәhz hәmin
yanaşma dayanır. 

Peşә tәhsili vә insan kapitalı. Cild 1, №4, 2018 s.5-14

Qeyd edilәn mәqsәdә nail olunması üçün ölkә Prezidentinin tәşәbbüsü ilә hazırlanmış tәhsilin
inkişafı üzrә Dövlәt Strategiyası 2013-cü il oktyabrın 24-dә qәbul edilmiş vә tәdbirlәrin icrasına
başlanmışdır. Tәsdiq edilmәsindәn 5 il ötmüş Strategiyanın әsas mәqsәdi ölkәdә keyfiyyәt nәticәlәri
vә әhatәliliyinә görә dünya ölkәlәri sırasında qabaqcıl mövqe tutan tәhsil sistemininin yaradılması,
tәhsilin mәzmununun, kadr hazırlığının, idarәetmә sisteminin vә infrastrukturun qabaqcıl beynәlxalq
tәcrübәyә vә Azәrbaycanın inkişaf konsepsiyasına uyğun yenidәn qurulması vә ölkәnin davamlı
inkişafının tәmin edilmәsidir.

Strategiyada 5 strateji istiqamәt – mәzmun, müәllim, idarәetmә, infrastruktur vә maliyyәlәşmә
üzrә islahatların aparılması nәzәrdә tutulmuşdur. 

Hörmәtli qurultay iştirakçıları!
Strategiyada nәzәrdә tutulmuş hәdәflәrә nail olunması istiqamәtindә ayrı-ayrı tәhsil pillәlәri üzrә

әldә edilmiş nailiyyәtlәr vә qarşıda duran vәzifәlәr barәdә mәlumatları diqqәtinizә tәqdim etmәk
istәrdim.

Tәmәl bacarıqların uşaqlıq dövründәn әldә edildiyi, uşaqların erkәn yaş dövründәn inkişaf et -
dirilmәsinin vacibliyi nәzәrә alınaraq, Tәhsil Nazirliyinin tәkliflәri әsasında Nazirlәr Kabinetinin
müvafiq qәrarlarına uyğun olaraq tәhsil tariximizdә ilk dәfә dövlәt büdcәsi hesabına ümumtәhsil
mәktәblәrindә 5 yaşlı uşaqların mәktәbәhazırlığına başlanılmışdır. 2016-cı ildә hәmin yaşda olan
uşaqların 55 faizi, 2017-ci ildә 65 faizi, cari ildә isә 75 faizi mәktәbәhazırlığa cәlb edilmişdir.
Müqayisә üçün qeyd edәk ki, 2013-cü ildә bu göstәrici 24 faiz tәşkil edirdi. Mәktәbәhazırlıq
qruplarında işlәyәn 10 minәdәk ibtidai sinif müәllimi tәlimlәrә cәlb edilmiş, yeni mәzmun vә tәdris
materialları hazırlanaraq tәtbiq edilmişdir. Hәyata keçirilәn tәdbirlәr nәticәsindә tarixәn mәk -
tәbәqәdәr tәhsil müәssisәlәri olmayan yaşayış mәntәqәlәrindә, ucqar kәndlәrdә dә uşaqların mәk -
tәbәhazırlığı tәmin edilmişdir. Hәdәfimiz әhatә sәviyyәsinin 2020-ci ildә 90 faizә çatdırılmasıdır,
növbәti illәrdә isә hәr bir uşaq üçün belә imkanın yaradılması istiqamәtindә tәdbirlәr hәyata
keçirilәcәkdir.  

2017-ci ildәn UNİCEF vә Avropa Birliyinin maliyyә dәstәyi ilә “3-5 yaşlı uşaqların icmaәsaslı
mәktәbәqәdәr tәhsilә cәlb olunması layihәsi”nin tәtbiqinә başlanmış, layihә Bakı şәhәrindә vә 10
rayonda 100 icmanı, 2 min uşağı әhatә etmәklә hәyata keçirilmәkdәdir.

Mәktәbәqәdәr tәhsilin әhatә sәviyyәsinin yüksәldilmәsi ilә bağlı özәl tәhsil müәssisәlәrinin
fәaliyyәti daim tәşviq edilmiş, son 5 ildә onların sayı 3 dәfәdәn çox artaraq 41-dәn 132-yә çatmışdır. 

Mәlumdur ki, şәxsiyyәtin formalaşmasında, zәruri hәyati bacarıqlara yiyәlәnmәsindә, müstәqil
fәaliyyәtә hazırlanmasında ümumi tәhsil müstәsna әhәmiyyәtә malikdir vә bu baxımdan әn geniş
әhatә dairәsi olan bu tәhsil pillәsinә hәmişә xüsusi diqqәt göstәrilmişdir. İdarәetmә sisteminin
tәkmillәşdirilmәsi nәticәsindә ümumi tәhsil müәssisәlәrindә buraxılış imtahanlarının keyfiyyәt
göstәricilәri әhәmiyyәtli şәkildә yüksәlmişdir. Belә ki, son illәrdә bütün imtahan fәnlәrindәn müsbәt
qiymәt almış IX sinif mәzunlarının sayı 50 faizdәn 67 faizәdәk yüksәlmiş, imtahan nәticәlәri 17%
artmışdır. 

Qabaqcıl beynәlxalq tәcrübәyә әsaslanaraq, tәhsil pillәlәrinin bütün sәviyyәlәrini әhatә edәn yeni
qiymәtlәndirmә mexanizmlәrinin tәtbiqinә başlanmışdır. Ümumi tәhsil müәssisәlәrinin IX vә XI
siniflәrindә buraxılış imtahanlarının mәzmununun müәyyәnlәşdirilmәsi, yeni qiymәtlәndirmә
vasitәlәrinin tәtbiqi sahәsindә Dövlәt İmtahan Mәrkәzi ilә birgә tәdbirlәr hәyata keçirilmişdir. 

Cari tәdris ilindә XI sinfi bitirәn şagirdlәr yeni mәzmun әsasında ümumi tәhsili başa vuran ilk
mәzunlar olacaqlar. Bu sәbәbdәn dә onların buraxılış imtahanlarının yeni formatda tәşkili ilә bağlı
Tәhsil Nazirliyinin yaxından iştirakı ilә DİM tәrәfindәn yeni qaydalar hazırlanmışdır. Hesab edirik
ki, yeni imtahan modeli mәktәbin vә müәllimin hәm mәsuliyyәtinin, hәm dә nüfuzunun artmasına
әhәmiyyәtli şәkildә tәsir edәcәk. 

Tәhsil Nazirliyi tәrәfindәn tәhsilin keyfiyyәtinin yüksәldilmәsi istiqamәtindә hәyata keçirilәn
tәdbirlәr nәticәsindә son beş ildә ali tәhsil müәssisәlәrinә tәlәbә qәbulunun keyfiyyәt göstәricilәrindә
davamlı artım dinamikası müşahidә edilir. Belә ki, bu müddәtdә qәbul imtahanlarında 300 baldan
çox toplayanların sayı 26,5 faiz, 400 baldan çox toplayanların sayı 35,1 faiz, 500 baldan çox
toplayanların sayı 51,5 faiz, 600 baldan çox toplayanların sayı isә 81,3 faiz artmışdır. Cari ildә 3127
nәfәr abituriyent 600 baldan yuxarı nәticә göstәrmişdir ki, bu da 2013-cü ilә nisbәtәn tәxminәn 2
dәfә artım demәkdir. Ölkәdә ali tәhsilalma imkanları genişlәndirilmiş, son 5 il әrzindә qәbul olunan
tәlәbәlәrin sayında 20.8 faiz artım olmuş, bu göstәrici cari ildә 41 min nәfәr tәşkil etmişdir. 

İstedadlı uşaqlarla sistemli işin tәşkili nәticәsindә ölkәdә olimpiada hәrәkatı genişlәnmiş, bu
mәqsәdlә olimpiadaya hazırlıq mәrkәzlәri yaradılmışdır. Cari ildә respublika fәnn olimpiadalarında
33 mindәn çox şagird iştirak etmişdir ki, bu da 2013-cü ilә nisbәtәn 5 dәfә çoxdur. Hәyata keçirilәn
tәdbirlәr nәticәsindә 2013-2018-ci illәrdә mәktәblilәrimiz beynәlxalq fәnn olimpiadalarında 3 qızıl,
28 gümüş vә 100 bürünc medal olmaqla, ümumilikdә 131 medal qazanmışdır. Bu sahәdә yeni ideya
vә tәşәbbüslәrin hәyata keçirilmәsi ilә bağlı “İstedadlı uşaq vә gәnclәrin inkişafı üzrә Dövlәt
Proqramı” hazırlanmış vә Hökumәtә tәqdim edilmişdir. Tәhsil Nazirliyinin tәşәbbüsü ilә “Tәhsil
haqqında” Qanuna edilmiş dәyişikliklәrә әsasәn beynәlxalq olimpiada qaliblәrinin istәnilәn ixtisas
üzrә, respublika fәnn olimpiadaları qaliblәrinin müvafiq ixtisas üzrә müsabiqәdәnkәnar ali
mәktәblәrә qәbulu tәsbit edilmәklә cәmiyyәtdә çoxdan müzakirә edilәn bu mәsәlә öz hәllini
tapmışdır. 

Son illәrdә Azәrbaycan beynәlxalq qiymәtlәndirmә tәdqiqatlarında iştirakını bәrpa etmiş vә
nәticәlәrini yaxşılaşdırmışdır. PIRLS beynәlxalq qiymәtlәndirmәsinin nәticәlәrinә görә, şa -
girdlәrimizin 2016-cı ildә oxu bacarıqları 2011-ci ilin müvafiq göstәricisi ilә müqayisәdә 10 bal,
“mükәmmәl” vә “yüksәk” sәviyyәyә uyğun nәticә göstәrmiş şagirdlәrin sayı 2 dәfә artmışdır.
Növbәti illәrdә ölkәmizin beynәlxalq qiymәtlәndirmә proqramlarında iştirakı tәmin edәilәcәkdir.  

Ümumi tәhsilin keyfiyyәtini yüksәltmәk, şagirdlәrә seçdiklәri ixtisas istiqamәtlәri üzrә daha
yüksәk kompetensiyalara yiyәlәnmәk imkanı yaratmaq mәqsәdi ilә 2015-ci ildәn tam orta tәhsil
sәviyyәsindә tәmayüllәşmәnin tәtbiqinә başlanmış, cari tәdris ilindә 2140 sinifdә 47930 şagird
tәmayüllәr üzrә tәhsilә cәlb edilmişdir ki, bu da X-XI siniflәrdә tәhsil alanların 28 faizini tәşkil
etmişdir. İlkin tәhlillәr göstәrir ki, tәmayül siniflәrini bitirәn mәzunlar ali mәktәblәrә qәbulda daha
yüksәk nәticәlәr nümayiş etdirirlәr. Qarşıda ölkә üzrә tәmayüllәşmәnin tәtbiqi vәziyyәtinin tәhlili,
әhatә dairәsinin genişlәndirilmәsi, tәmayül siniflәri üçün yeni proqram vә dәrsliklәrin hazırlanması,
peşәkar vә sәriştәli müәllimlәrin cәlb edilmәsi ilә bağlı tәdbirlәrin hәyata keçirilmәsi vәzifәsi
dayanmışdır.  

Hörmәtli qurultay iştirakçıları!
Şagirdlәrdә mәntiqi, tәnqidi, yaradıcı tәfәkkürü inkişaf etdirmәk, tәdqiqatçılıq bacarıqları

formalaşdırmaq, innovasiyaları mәnimsәmәk vә tәtbiq etmәk, onların yüksәk texnoloji ixtisaslara
marağını artırmaq mәqsәdi ilә Tәhsil Nazirliyinin tәşәbbüsü ilә ötәn tәdris ilindәn Bakı vә Gәncә
şәhәrlәrinin 71 ümumtәhsil mәktәbindә 26 min şagird cәlb edilmәklә “Rәqәmsal bacarıqlar”
layihәsinә başlanmışdır. Elektron tәhsil texnologiyalarının tәtbiqi mәqsәdi ilә “Elektron mәktәb”
layihәsi 50 tәhsil müәssisәsindә davam etdirilmişdir.  

Onu da diqqәtә çatdırım ki, son illәrdә ölkәmizdә formalaşmış müsbәt demoqrafik şәraitә görә
birinci siniflәrә qәbulda artım dinamikası müşahidә edilir, belә ki, 2013-cü ildә bu göstәrici 138 min
olmuşdusa, bu il birinci siniflәrә 165 mindәn çox uşaq qәbul edilmişdir. Ümumilikdә şagird sayında
da müsbәt dinamika müşahidә edilmәkdәdir. Belә ki, 2013-cü illә müqayisәdә şagirdlәrin sayı 230
mindәn çox artaraq 1 milyon 500 min nәfәri ötmüşdür. Tәhsil Nazirliyi tәrәfindәn hәyata keçirilәn
mәqsәdyönlü tәdbirlәr nәticәsindә son 5 ildә müәllim-şagird nisbәti әhәmiyyәtli şәkildә yaxşılaşmış,
8.5-dәn 10.5-ә yüksәlmişdir. Optimallaşdırma tәdbirlәri növbәti illәrdә dә davam etdirilәcәkdir.  

Tәhsil müәssisәlәrindә İKT әsaslı infrastrukturun vә elektron idarәetmә sisteminin yaradılması,
rәqәmsal şәbәkәnin inkişafı, elektron tәdris resurslarından istifadәnin genişlәndirilmәsi, pedaqoji vә
inzibati heyәtin potensialının güclәndirilmәsi vә digәr hәdәflәr әhatә olunmaqla “Tәhsil
müәssisәlәrinin İKT infrastrukturunun inkişafı üzrә Dövlәt Proqramı” hazırlanmış vә Nazirlәr
Kabinetinә tәqdim edilmişdir. 

Yüksәk nüfuzlu tәhsilverәnlәrin formalaşdırılması, müәllim peşәsinin nüfuzunun artırılması
istiqamәtindә son illәrdә әhәmiyyәtli tәdbirlәr hәyata keçirilmişdir. Ölkә Prezidentinin “Dövlәt
ümumi tәhsil müәssisәlәrindә çalışan bilik vә bacarıqlarının diaqnostik qiymәtlәndirilmәsi aparılan
müәllimlәrin dәrs yükünün vә әmәkhaqqının artırılması haqqında” Sәrәncamına әsasәn 142 mindәn
çox müәllimin diaqnostik qiymәtlәndirilmәsi başa çatdırılmış, onların hәftәlik dәrs yükü 1.5 dәfә,
vәzifә maaşı 2 dәfә artırılmış, orta aylıq әmәkhaqqı 500 manat civarında olmaqla ölkә üzrә orta aylıq
әmәkhaqqına yaxınlaşmışdır. Hәyata keçirilәn tәdbirlәr müәllim nüfuzunu artırmış, onlar arasında
sağlam rәqabәti vә motivasiyanı güclәndirmiş, tәhsilin keyfiyyәt göstәricilәrinin әhәmiyyәtli şәkildә
yüksәlmәsinә sәbәb olmuşdur.

Ümumi tәhsil müәssisәlәrinә müәllimlәrin işә qәbulu vә yerdәyişmәsi üzrә mәrkәzlәşdirilmiş
müsabiqә mexanizmi son illәrdә şәffaflıq vә obyektivlik baxımından daha da tәkmillәşdirilmişdir.
Cari ildә işә qәbul üzrә müsabiqәdә iştirak etmәk üçün 51 min müәllim elektron әrizә ilә müraciәt
etmişdir ki, bu da 2013-cü illә müqayisәdә 3 dәfә çoxdur. Son 5 ildә 18136 müәllim işә qәbul
olunmuş, onlardan kәnd mәktәblәrindә fәaliyyәtә başlamış 11600 nәfәrinә (64 faiz) Hökumәtin
qәrarı ilә hәvәslәndirmә tәdbirlәri tәtbiq edilmişdir. 

Tәhsil Nazirliyi tәrәfindәn “Gәlәcәyin müәllimi” layihәsi çәrçivәsindә davamlı olaraq
stimullaşdırıcı tәdbirlәr hәyata keçirilmiş, qәbul imtahanlarında 500 vә daha artıq bal toplamış vә
müәllimlik ixtisasını ilk sıralarda seçmiş tәlәbәlәr üçün tәqaüd müәyyәnlәşdirilmiş, son 5 ildә bu
tәqaüddәn 1500 tәlәbә faydalanmışdır.

Müәllimlәrin diaqnostik qiymәtlәndirilmәsi vә әmәkhaqqının әhәmiyyәtli artımı, şәffaf vә
obyektiv müsabiqә yolu ilә işә qәbulu, bu istiqamәtdә hәyata keçirilәn digәr tәdbirlәr nәticәsindә
müәllim peşәsinә maraq әhәmiyyәtli şәkildә artmışdır. Belә ki, 2018-ci ildә 500 vә daha artıq bal
toplayan mәzunlar arasında müәllimlik ixtisasını seçәnlәrin  sayı 2090 nәfәr olmuşdur ki, bu da
2013-cü ilә nisbәtәn 2,3 dәfә, ötәn ilә nisbәtәn isә 53,6 faiz artım demәkdir. 

Azәrbaycan Respublikasının Prezidenti  İlham Əliyev son illәrdә müәllimlәrlә bağlı hәyata ke -
çirilәn fәaliyyәti yüksәk qiymәtlәndirәrәk demişdir: “Müәllim peşәsinә maraq da çox böyük
dәrәcәdә artır. Aparılan islahatlar, o cümlәdәn maaşların әhәmiyyәtli dәrәcәdә artırılması,
mәktәblәrin tәmiri vә digәr stimullaşdırıcı addımlar nәticәsindә müәllim olmaq istәyәnlәrin sayı
dәfәlәrlә artıb vә bu il biz bunu әyani şәkildә görmüşük. Test imtahanlarında yüksәk ballar toplayan
abituriyentlәr arasında müәllim olmaq istәyәnlәrin sayı bir neçә dәfә artıbdır. Yәni bu, onu göstәrir
ki, humanitar sahәnin әsas hissәlәrindәn biri olan tәhsil sahәsinә çox böyük diqqәt göstәrilir vә gözәl
nәticәlәr vardır”.

İxtisasartırma tәlimlәrinin sәmәrәli vә peşәkar sәviyyәdә aparılmasını tәmin etmәk mәqsәdi ilә
Nazirlәr Kabinetinin Qәrarı ilә 2015-ci ildә Tәhsil İşçilәrinin Peşәkar İnkişafı İnstitutu yaradılmışdır.
Beynәlxalq tәcrübә nәzәrә alınmaqla, ümumi tәhsil müәssisәlәrinin pedaqoji heyәti üçün modul-
kredit vә rәqabәtәsaslı tәlimlәr sistemi tәtbiq edilmiş, 2015-2018-ci illәrdә ümumilikdә 55 min
nәfәrә qәdәr müәllim modul-kredit sisteminә әsaslanan tәlimlәrә cәlb edilmişdir ki, onlardan 25 mini
yalnız cari ilin payına düşür. 

Ümumi tәhsil sistemindә idarәetmәnin tәkmillәşdirilmәsi, peşәkar kompetensiyalara vә idarәetmә
bacarıqlarına malik menecerlәrin hazırlanması, ümumi tәhsil müәssisәlәrinin direktoru vәzifәsinә
sәriştәli, peşәkar, yüksәk idarәçilik qabiliyyәtinә malik şәxslәrin seçilib yerlәşdirilmәsi mәqsәdi ilә
Tәhsil Nazirliyi tәrәfindәn yeni mәrkәzlәşdirilmiş müsabiqә mexanizmi tәtbiq edilmiş, son 5 ildә

Peşә tәhsili vә insan kapitalı. Cild 1, №4, 2018 s.5-14

700 nәfәr direktor vәzifәsinә işә qәbul edilmişdir. Bu istiqamәtdә daha çevik mexanizmlәrin tәtbiqi,
ehtiyat kadrların hazırlanması ilә bağlı tәdbirlәrin hәyata keçirilmәsi nәzәrdә tutulmuşdur.

Strategiyada nәzәrdә tutulmuş müasir tәlәblәrә cavab verәn vә ömürboyu tәhsili tәmin edәn tәhsil
infrastrukturunun yaradılması hәdәfinә nail olunması istiqamәtindә mühüm tәdbirlәr hәyata
keçirilmişdir. Azәrbaycan Respublikası Prezidentinin diqqәt vә qayğısı nәticәsindә, Birinci vitse-
prezident, Heydәr Əliyev Fondunun rәhbәri Mehriban xanım Əliyevanın tәşәbbüsü ilә ümumi tәhsil
müәssisәlәrinin infrastrukturu әsaslı şәkildә müasirlәşdirilmiş, son 5 ildә 500-dәn çox, 2003-2018-ci
illәr әrzindә isә ölkәdә 3200-dәn çox mәktәb binası tikilmiş vә ya әsaslı tәmir edilmiş, nәticәdә 1
milyondan çox şagirdin tәlim şәraiti әhәmiyyәtli şәkildә yaxşılaşdırılmışdır. Ölkә Prezidentinin
tәşәbbüsü ilә ilk dәfә olaraq ucqar kәndlәrdә az şagird kontingenti olan qәzalı mәktәblәrin yeni
binalarla әvәz edilmәsi çәrçivәsindә modul tipli mәktәb tәcrübәsi tәtbiq edilmiş, 2017-ci ildә 40
rayonda 6 min şagird yerlik 106 modul tipli mәktәb quraşdırılmışdır. Modul tipli mәktәblәrin
üstünlüyü onların azmәsrәfli olması ilә yanaşı, qısa müddәt әrzindә istәnilәn relyefdә quraşdırılması,
asan daşınması, sinif otaqlarının sayının şagirdlәrin sayına uyğun olaraq rahatlıqla azaldılıb-
artırılmasıdır. Cari ilin sonunadәk 43 regionda 8120 şagird yerlik daha 137 modul tipli mәktәbin
quraşdırılması işlәri başa çatdırılacaq, azkomplektli vә qәzalı vәziyyәtdә olan kәnd mәktәblәrinin
problemi әsasәn hәll edilәcәkdir. 

Sağlamlıq imkanları mәhdud şәxslәrin tәhsili fәaliyyәtimizin әsas prioritetlәrindәn birini tәşkil
edir. Hәmin kateqoriyadan olan uşaqların hüququnun tәmin edilmәsi vә cәmiyyәtә inteqrasiyası
mәqsәdilә Heydәr Əliyev Fondunun vә UNİCEF-in dәstәyi ilә “2018-2024-cü illәrdә Azәrbaycan
Respublikasında әlilliyi olan şәxslәr üçün inklüziv tәhsilin inkişafı üzrә Dövlәt Proqramı”
hazırlanmış vә 2017-ci ilin sonunda tәsdiq edilmişdir. Proqramın mәqsәdi tәhsilin bütün pillәlәri üzrә
sağlamlıq imkanları mәhdud şәxslәrin tәhsilini digәr hәmyaşıdları ilә bәrabәr sәviyyәdә tәmin
etmәkdәn vә onların tәhsili üçün maneәsiz mühit yaratmaqdan ibarәtdir.

Son illәrdә mәktәbdәnkәnar tәhsil müәssisәlәri tәrәfindәn gәnclәrin yaradıcı vә intellektual
inkişafı ilә bağlı intellektual oyunlar, ayrı-ayrı idman növlәrinin tәbliği, perspektivli idmançıların
aşkar edilmәsi, onlarda idmana marağın artırılması, sağlam hәyat tәrzinin formalaşdırılması mәqsәdi
ilә çoxsaylı idman yarışları vә tәdbirlәri, musiqi, incәsәnәt vә bәdii yaradıcılıq sahәsindә istedadlı,
yaradıcı gәnclәri üzә çıxarmaq mәqsәdi ilә müxtәlif festival, müsabiqә vә konsertlәr, şagirdlәrin elm
vә texnologiyalara, innovasiyalara marağını artırmaq, yaradıcılıq qabiliyyәtini inkişaf etdirmәk,
onlarda ekoloji mәdәniyyәt formalaşdırmaq, eyni zamanda onların vәtәnpәrvәrlik ruhunda tәrbiyәsi
mәqsәdi ilә çoxsaylı tәdbirlәr hәyata keçirilmişdir. Hәr il bu tәdbirlәrdә 100 minlәrlә şagird vә tәlәbә
iştirak etmişdir. 

Bu sahәdә hәyata keçirilәn mәqsәdyönlü tәdbirlәr nәticәsindә 2013-2018-ci illәrdә Tәhsil
Nazirliyinin idman vә şahmat mәktәblәrinin yetirmәlәri beynәlxalq yarışlarda 537 qızıl, 468 gümüş,
681 bürünc medal qazanmışlar. 

Əldә edilmiş bu nailiyyәtlәrlә yanaşı, hesab edirәm ki, mәktәbdәnkәnar vә ümumi tәhsil
müәssisәlәrinin qarşısında duran әsas vәzifәlәrdәn biri tәrbiyә işinin sistemli tәşkili, Azәrbaycançılıq
ideologiyasının tәbliği, Azәrbaycan dilinә, әdәbiyyatına, tarixinә, mәdәniyyәtinә mәhәbbәt hissinin,
milli-mәnәvi dәyәrlәrә hörmәt hissinin aşılanması, Vәtәnә sәdaqәt, vәtәndaşlıq mövqeyinin forma -
laşdırılması, vәtәnpәrvәrlik tәrbiyәsi mәsәlәlәri olmalıdır.

Hörmәtli qurultay iştirakçıları!
Bildiyiniz kimi, peşә tәhsili ölkәnin sosial-iqtisadi inkişafına tәkan verәn, iqtisadiyyatın bütün

sahәlәri üçün ixtisaslı kadr hazırlığını tәmin edәn aparıcı tәhsil pillәsidir. Peşә tәhsilinin inkişafı
ÜDM-in sәviyyәsinin yüksәlmәsinә, insan kapitalının formalaşmasına, işsizliyin vә yoxsuluğun
aradan qaldırılmasına, xüsusilә gәnclәr arasında mәşğulluğun tәmin edilmәsinә xidmәt edir. Ölkәnin
iqtisadi inkişaf strategiyasında peşә tәhsilinin prioritet rolu nәzәrә alınaraq, 2016-cı ildә ölkә

Peşә tәhsili vә insan kapitalı. Cild 1, №4, 2018 s.5-14

Prezidentinin Fәrmanı ilә Tәhsil Nazirliyi yanında Peşә Tәhsili üzrә Dövlәt Agentliyi yaradılmış,
peşә tәhsili vә tәliminin inkişafı üzrә strateji yol xәritәsi tәsdiq edilmiş vә icrasına başlanmışdır. 

2016-2017-ci illәrdә Bakı, Gәncә şәhәrlәrindә vә Qәbәlә rayonunda yerlәşәn peşә tәhsili
müәssisәlәri şәbәkәsinin rasionallaşdırılması hәyata keçirilmiş, ümumilikdә 34 peşә tәhsili
müәssisәsinin bazasında müxtәlif istiqamәtlәr üzrә ixtisaslaşmış 14 Peşә Tәhsil Mәrkәzi
yaradılmışdır. Tәhsil Nazirliyi tәrәfindәn iri sәnaye mәrkәzlәrindә vә regionlarda rasionallaşdırma vә
optimallaşdırma tәdbirlәrinin davam etdirilmәsi ilә bağlı tәkliflәr hazırlanaraq Nazirlәr Kabinetinә
tәqdim edilmişdir.

Mingәçevir şәhәrindә regionun xüsusiyyәtlәri nәzәrә alınaraq ixtisaslaşmış “ASAN Peşә” tәhsili
mәrkәzi yaradılmışdır. Koreya İqtisadi İnkişaf vә Əmәkdaşlıq Fondu ilә imzalanmış Kredit Sazişinә
әsasәn sәnaye vә innovasiyalar üzrә ixtisaslaşmış peşә tәhsili mәrkәzinin tikintisinә başlanılmışdır. 

Peşә tәhsili vә tәlimi mәrkәzlәrinin müasirlәşdirilmәsi üzrә Avropa İttifaqının 4 qrant layihәsinin
icrasına başlanmışdır. Layihә çәrçivәsindә Gәncә, Qәbәlә, Qax, İsmayıllı vә Bәrdә rayonlarında peşә
tәhsili müәssisәlәrindә infrastrukturun müasirlәşdirilmәsi, yeni kurikulumların hazırlanması vә
mühәndis-pedaqoji heyәt üçün tәlimlәrin keçirilmәsi tәdbirlәri hәyata keçirilmәkdәdir.  

2016-cı ildәn başlayaraq peşә tәhsili müәssisәlәrinә qәbulda şәffaflığın vә vәtәndaşların
rahatlığının tәmin edilmәsi üçün “ASAN Peşә” layihәsinә başlanmış, hazırda ölkәni tam әhatә
etmişdir. Qәbulun keyfiyyәt göstәricilәri üzrә әhәmiyyәtli dәyişikliklәr olmuş, qәbul edilәnlәrin
20%-nin orta attestat balı “4”-dәn yuxarı olmuşdur. Ümumilikdә, sәnәd qәbulunda iştirak edәnlәr
arasında attestat qiymәtlәri “4” vә “5” olanların sayı son 2 ildә 3 dәfәdәn çox artmışdır. 

İşәgötürәnlәrlә sıx әmәkdaşlıq nәticәsindә hәyata keçirilәn pilot layihәlәr çәrçivәsindә turizm-
xidmәt sektoru üzrә mәzunların 62.3 faizi, informasiya texnologiyaları sektoru üzrә 73 faizi, xidmәt
sahәsi üzrә 68.4 faizi işlә tәmin edilmişdir. 

Peşә tәhsili müәssisәlәrindә müәllimlik peşәsinin ictimai nüfuzunun yüksәldilmәsi, yüksәk
hazırlıqlı peşәkar insanların bu peşәni seçmәsinә stimulun yaradılması istiqamәtindә ölkә
Prezidentinin Sәrәncamına әsasәn 2017-2018-ci illәrdә 60 peşә tәhsili müәssisәsindә çalışan 2
minәdәk müәllim vә istehsalat tәlimi ustasının bilik vә bacarıqlarının diaqnostik qiymәtlәndirilmәsi
aparılmış, onların hәftәlik dәrs yükü norması 1,5 dәfә, aylıq vәzifә maaşı orta hesabla 2 dәfә
artırılmışdır. 

Orta ixtisas tәhsilinin inkişafı ilә bağlı Tәhsil Nazirliyi tәrәfindәn müәyyәn addımlar atılmışdır.
Nazirlәr Kabinetinin qәrarlarına әsasәn 14 kollec birlәşdirilәrәk 7 kollec, o cümlәdәn 3 regional
kollec yaradılmış, 6 kollec profillәrinә uyğun ali tәhsil müәssisәlәrinin nәzdinә verilmişdir. Bununla
әlaqәdar hәmin kollec vә ali tәhsil müәssisәlәrinin ixtisasları unifikasiya olunmuşdur. Növbәti illәrdә
orta ixtisas tәhsili sahәsindә kadr hazırlığı vә idarәetmә sisteminin qabaqcıl beynәlxalq tәcrübәyә vә
Azәrbaycanın inkişaf konsepsiyasına uyğun yenidәn qurulması istiqamәtindә tәdbirlәr hәyata
keçirilәcәkdir. 

Danılmaz faktdır ki, iqtisadiyyatın dayanıqlı inkişafında ali tәhsil müstәsna әhәmiyyәt daşıyır.
Sürәtli dәyişikliklәrin baş verdiyi hazırkı vaxtda mәhz ali tәhsil iqtisadiyyatın müxtәlif sahәlәrindә
davamlı inkişafa tәkan verәn real qüvvә hesab edilir. Bununla әlaqәdar ötәn qurultaydan sonrakı
dövrdә ali tәhsilin inkişafı sahәsindә bir sıra tәdbirlәr hәyata keçirilmişdir. 

Ali tәhsil müәssisәlәrinin şәbәkәsinin optimallaşdırılması, kadr hazırlığının keyfiyyәtinin
yüksәldilmәsi, regionların sosial-iqtisadi inkişaf proqramına uyğun olaraq yeni istehsalat vә xidmәt
sahәlәrinin ixtisaslı kadrlara ehtiyacını tәmin etmәk mәqsәdi ilә ölkә Prezidentinin Sәrәncamlarına
әsasәn ali tәhsilin bütün sәviyyәlәri üzrә kadr hazırlığını hәyata keçirәn Mingәçevir Dövlәt
Universiteti, mühәndis kadrlarının hazırlığını, bu sahәdә ali vә әlavә tәhsil proqramlarını hәyata
keçirәn, fundamental vә tәtbiqi elmi tәdqiqatlar aparan Bakı Mühәndislik Universiteti,
vәtәndaşlarımıza yüksәk ali tәhsil standartları çәrçivәsindә keyfiyyәtli tәhsil vә ikili diplom almaq

imkanı verәn Fransız-Azәrbaycan Universiteti (UFAZ) yaradılmışdır. Ölkәnin 10 universitetindә
ikili diplomların verilmәsi tәcrübәsi vә beynәlxalq proqramlar tәtbiq olunmuş, bununla әlaqәdar
tәdris planları vә proqramları tәrәfdaş universitetlәrin standartlarına uyğunlaşdırmışdır. Hazırda
hәmin ali mәktәblәrdә 10 minәdәk tәlәbә ingilis dilindә tәhsil alır.

2014-cü ildәn ali tәhsil sahәsindә ilk dәfә olaraq yeni mәzmun vә tәdris texnologiyaları әsasında
SABAH layihәsinin hәyata keçirilmәsinә başlanmışdır. Hazırda SABAH qrupları 12 ali tәhsil
müәssisәsindә fәaliyyәt göstәrmәklә 39 ixtisas vә 2300-dәn artıq tәlәbәni әhatә edir. Son iki ildә
SABAH qruplarını 1572 mәzun bitirmişdir vә ilkin tәhlillәrә әsasәn onların 37 faizi tәhsillәrini
ölkәdә, 17 faizi xaricdә magistratura sәviyyәsindә uğurla davam etdirir, qalan hissәsi isә ixtisasları
üzrә әmәk fәaliyyәtinә başlamışdır. 

“2007-2015-ci illәrdә Azәrbaycan gәnclәrinin xarici ölkәlәrdә tәhsili üzrә Dövlәt Proqramı”
çәrçivәsindә 3558 nәfәr dünyanın nüfuzlu universitetlәrindә tәhsil almaq üçün tәqaüd qazanmışdır.
Eyni zamanda, ayrı-ayrı ölkәlәrlә imzalanmış hökumәtlәrarası sazişlәrә әsasәn ayrılmış kvotaya
uyğun olaraq hazırda ümumilikdә 535 nәfәr azәrbaycanlı tәlәbә müvafiq ölkәlәrin büdcәsi hesabına
mühәndislik, kompüter elmlәri, nanotexnologiya, kәnd tәsәrrüfatı vә digәr ixtisaslar üzrә tәhsil
alırlar.

Ali tәhsil sahәsindә keyfiyyәt göstәricilәrinin yüksәlmәsi nәticәsindә ölkәmizdә tәhsil alan әcnәbi
tәlәbәlәrin sayında müsbәt dinamika müşahidә edilmәkdәdir. 2017-2018-ci tәdris ilindә
Azәrbaycanda ali tәhsilin bütün sәviyyәlәri üzrә tәhsil alan әcnәbilәrin sayı 76 ölkәdәn olmaqla 5871
nәfәr tәşkil etmişdir ki, bu isә әvvәlki illә müqayisәdә 17 faiz artım demәkdir. 

Elmi fәaliyyәtin stimullaşdırılması ilә bağlı hәyata keçirilәn tәdbirlәr, eyni zamanda 2015-ci ildә
dünyanın tanınmış elmi-analitik informasiya tәminatçısı olan Clarivate Analytics şirkәti vә Tәhsil
Nazirliyi arasında bağlanmış Sazişә әsasәn ölkәmizin ali tәhsil müәssisәlәrinin “Web of Science®”
elmi mәlumat platformasına çıxışının tәmin edilmәsi ilә başlanan uğurlu әmәkdaşlıq öz müsbәt
nәticәlәrini vermәkdәdir. Belә ki, qlobal elmi bazadan istifadә aktivliyinin dinamikasında 2017-ci
ildә әvvәlki illә müqayisәdә 75% artım müşahidә olunmuş, impakt faktorlu jurnallarda çap olunmuş
mәqalәlәrin sayında isә son 4 ildә 68% artım qeydә alınmışdır. Nәşr aktivliyinin son 3 ildә artım
dinamikasına görә, Azәrbaycan regionda birinci yerә çıxmışdır. 2017-ci ildә nәşrlәrin sayı 1160
olmaqla son 25 ilin әn yüksәk göstәricisi qeydә alınmış, onların tәxminәn 43%-i ali tәhsil
müәssisәlәrinin payına düşmüşdür. Bununla belә, bu sahәdә mövcud olan potensial imkanlardan
daha sәmәrәli istifadә istiqamәtindә sәylәr daha da güclәndirilmәlidir.

Tәhsil Nazirliyi sistemindә olan universitetlәrin professor-müәllim heyәti tәrәfindәn ixtiraların
patentlәşdirilmәsinә dair son 5 ildә 216 sifariş verilmiş, ixtiralara alınan patentlәrin sayı isә 164
olmuşdur ki, onlardan 98-i Azәrbaycanda, 66-sı isә ölkә hüdudlarından kәnarda alınmışdır. Onu da
qeyd etmәk lazımdır ki, universitetlәrin mövcud elmi potensialı patentlәrin sayının әhәmiyyәtli
şәkildә artırılmasına imkan verir. Bu baxımdan mövcud elmi potensialdan sәmәrәli istifadә edәrәk
elmi tәdqiqatların keyfiyyәt әmsalının artırılması, nüfuzlu beynәlxalq nәşrlәrdә elmi mәqalәlәrin
çapının genişlәndirilmәsi, tәdqiqat nәticәlәrinin daha geniş tәtbiqinә nail olunması ali tәhsil vә elmi
tәdqiqat müәssisәlәri qarşısında duran әsas vәzifәlәrdәndir. 

Son illәrdә elmi kadr hazırlığını tәmin edәn doktorantura tәhsilinin tәkmillәşdirilmәsi
istiqamәtindә әhәmiyyәtli addımlar atılır. Belә ki, Tәhsil Nazirliyi, AMEA, ölkәmizin 9 vә Avropa
Birliyinin 5 ali tәhsil müәssisәsi tәrәfindәn “Azәrbaycanda doktorantura tәhsilinin tәkmillәşdirilmәsi
vә vahid Avropa tәhsil mәkanının tәlәblәrinә uyğun strukturlaşdırılması” NİZAMİ layihәsi hәyata
keçirilir. Layihә çәrçivәsindә ölkәmizdә doktorantura tәhsili sahәsindә qanunvericiliyin
tәkmillәşdirilmәsi, doktorantura tәhsili standartlarının Avropa standartlarına uyğunlaşdırılması, bu
sәviyyәdә keyfiyyәtin tәminatı vә beynәlmilәllәşmәnin genişlәndirilmәsi istiqamәtindә tәdbirlәr
hәyata keçirilir.

Hörmәtli qurultay iştirakçıları!
Tәcrübә göstәrir ki, elmi-texnoloji tәrәqqi, innovasiyalar vә modernlәşmә nәticәsindә praktiki

bilik vә bacarıqlarla zәnginlәşmәyәn, sırf nәzәri xarakter daşıyan tәhsil öz fundamental әhәmiyyәtini
itirmәkdәdir. Bu baxımdan tәhsilin mәzmununun formalaşmasında akademik biliklәrlә yanaşı,
praktik bacarıqların, sәriştәnin vacibliyi önә çәkilmәlidir. Tәhsilin mәzmunu texnoloji yeniliklәri
nәzәrә almaqla inkişaf etdirilmәli, ümumi tәhsil pillәsindә şәxsiyyәtin hәrtәrәfli formalaşdırılması
prioritet olduğu halda, peşә vә ali tәhsildә әmәk bazarının cari vә gәlәcәk tәlәblәri әsas götürülmәli,
әmәk bazarında iş tәklif edәn bütün subyektlәr, dövlәt vә özәl olmasından asılı olmayaraq, maraqlı
tәrәfә çevrilmәlidir.

Mәhz bu yanaşmadan çıxış edәrәk “Sәriştәyә әsaslanan şәxsiyyәtyönlü tәhsil mәzmununun
yaradılması” istiqamәtindә uşaqların erkәn yaş dövründә inkişafının sәmәrәli tәhsil modelinә
әsaslanan mәktәbәqәdәr tәhsilin standart vә kurikulumları, cәmiyyәtin tәlәblәrinә uyğun sәriştәәsaslı
ümumi tәhsil, peşә vә orta ixtisas tәhsili standartları vә kurikulumları, ali tәhsil müәssisәlәrinin
tәhsil-tәdqiqat-innovasiya mәrkәzlәrinә çevrilmәsinә dәstәk verәn vә rәqabәtqabiliyyәtli mütәxәssis
hazırlığını tәmin edәn ali tәhsil standartları hazırlanmış, onların tәsdiqi vә tәtbiqi ilә bağlı işlәr
davam etmәkdәdir.

Mәzmun islahatları çәrçivәsindә dәrslik hazırlığında yeni reqlament vә prosedurların tәtbiqinә
başlanmışdır. Hazırlanmış dәrsliklәr Dәrsliklәri Qiymәtlәndirmә Şurası, Dövlәt İmtahan Mәrkәzi,
AMEA-nın müvafiq institutları, ali tәhsil müәssisәlәri tәrәfindәn qiymәtlәndirilir, eyni zamanda bu
mәqsәdlә yaradılmış portalda yerlәşdirilәrәk ictimai müzakirәyә çıxarılır, tәkliflәr tәhlil edilәrәk
nәşriyyatlara vә müәlliflәrә yönәldilir. Qeyd olunan prosedurlar gözlәnilmәklә cari tәdris ilinә I-XI
siniflәr üçün 332 adda 6,7 milyon nüsxәdәn artıq dәrslik vә müәllimlәr üçün metodik vәsait  çap
edilib mәktәblәrә paylanmışdır. Daha bir yenilik ondan ibarәtdir ki, Tәhsil İnstitutu nәzdindә Tәdris
Resursları Mәrkәzi yaradılmış vә dәrslik hazırlığı üzrә mütәxәssislәr cәlb edilmiş, qabaqcıl tәhsil
sistemlәrinin tәcrübәsi vә bu sahәdә mövcud olan innovasiyalar tәdqiq edilmiş, dәrsliklәrin yeni
mәzmun konsepsiyası әsasında ümumtәhsil mәktәblәri üçün ehtiyat dәrsliklәrin hazırlanmasına
başlanmışdır. 

Hörmәtli qurultay iştirakçıları!
Bildiyiniz kimi, tәhsil daim dәyişәn vә yeniliklәr tәlәb edәn bir sahәdir. Bu baxımdan növbәti

qurultayadәk hәlli vacib olan bir sıra mәsәlәlәrә diqqәtinizi yönәltmәk istәrdim. Ümumi tәhsilin
mәzmununun tәkmillәşdirilmәsi, beynәlxalq qiymәtlәndirmә tәdqiqatlarının meyarlarına vә әmәk
bazarının gәlәcәk tәlәblәrinә uyğunlaşdırılması, o cümlәdәn innovasiyaların tәtbiqi qarşıda duran
başlıca vәzifәlәrdәndir. Qәbul etmәliyik ki, yaxın perspektivdә әmәk bazarında yeni bacarıqlara, yeni
ixtisaslara ehtiyac yaranacaq. Bununla әlaqәdar tәmayüllәşmәnin daha erkәn yaşlardan tәtbiqi,
xüsusilә riyaziyyat, informatika, tәbiәt fәnlәri, mühәndislik, o cümlәdәn robototexnika, süni intel -
lekt, nano-texnologiyalar vә bu kimi bir sıra innovativ mәzmunun ümumi tәhsildә tәtbiqi prioritet
hesab olunmalıdır. 

Yeni mәzmunun tәtbiqi, ilk növbәdә, yeni yanaşmaları mәnimsәyәn vә tәtbiq etmәyi bacaran
pedaqoji kadrlar tәlәb edir. Heç bir tәhsil sisteminin potensialı hәmin sistemdә çalışan müәllimlәrin
bacarıq sәviyyәsindәn yüksәk ola bilmәz. Bu fikir son illәrdә Tәhsil Nazirliyi tәrәfindәn dәfәlәrlә
vurğulanmışdır. Mәhz bu sәbәbdәn müәllim hazırlığı üzrә yeni mәzmunun tәtbiqi, tәcrübә
komponentinin әhәmiyyәtli şәkildә artırılması, tәhsil sistemi üçün vacib olan kurikulum,
qiymәtlәndirmә, mәktәb psixologiyası, tәhsili idarәetmә sahәsindә magistratura proqramlarının
hazırlanması vә tәtbiqi bu istiqamәtdә әsas hәdәflәr kimi müәyyәn edilmişdir. 

Peşә tәhsili sahәsindә son illәrdә әldә edilәn nailiyyәtlәrin davamı olaraq ixtisasların yeni
mәzmununun hazırlanması, әmәk bazarının tәlәblәrinin nәzәrә alınması baxımından biznes sub -
yektlәri vә işәgötürәnlәrlә sәmәrәli әmәkdaşlıq münasibәtlәrinin qurulması vә birgә proqramların

hәyata keçirilmәsi mühüm әhәmiyyәt kәsb edir. Eyni zamanda qeyri-formal vә informal yolla әldә
edilmiş sәriştәlәrin qiymәtlәndirilmәsi vә tanınması mexanizminin hazırlanması vә tәtbiqi dә bu
sahәdә әsas hәdәflәrdәn biri kimi müәyyәnlәşdirilmişdir.

Ali tәhsil sahәsindә fәaliyyәtimizin әn mühüm istiqamәtlәri әhatәliliyin vә keyfiyyәtin
artırılmasıdır. Bildiyiniz  kimi, bir neçә gün әvvәl ölkә başçısı tәrәfindәn “2019-2023-cü illәr üçün
Azәrbaycan Respublikasında ali tәhsil sisteminin beynәlxalq rәqabәtliliyinin artırılması  üzrә Dövlәt
Proqramı” tәsdiq edilmişdir. Proqramın birinci istiqamәti çәrçivәsindә ali tәhsil sisteminin mәzmun
vә keyfiyyәt göstәricilәrinin beynәlxalq ikili diplom proqramları vә xarici mütәxәssislәrin cәlb
olunması yolu ilә tәkmillәşdirilmәsi, yeni akademik mühitin yaradılması nәzәrdә tutulur. İkinci
istiqamәt isә ölkәmizin ali tәhsil müәssisәlәrinin akademik potensialının güclәndirilmәsi mәqsәdi ilә
milli kadrların hazırlanması üçün xaricdә doktorantura sәviyyәsindә tәhsilin maliyyәlәşdirilmәsini
әhatә edir. Hesab edirәm ki, proqramın növbәti illәrdә uğurlu icrası ali tәhsilin keyfiyyәtinin artı -
rılmasına vә kadr potensialının güclәndirilmәsinә әhәmiyyәtli töhfә verәcәkdir. 

Əlavә olaraq, keyfiyyәtin tәminatı sistemi kimi akkreditasiya mexanizmlәrinin tәkmillәşdirilmәsi,
o cümlәdәn beynәlxalq akkreditasiyadan keçmiş ali tәhsil proqramlarının sayının artırılması, ali
tәhsil sahәsindә tәdqiqatlar, innovasiyalar vә inkişaf tәdbirlәrinin, habelә tәlәbә-sahibkarlıq tә şәb -
büslәrinin dәstәklәnmәsi dә başlıca hәdәflәrdәndir.

Hörmәtli qurultay iştirakçıları!
Müasir dövrün çağırışlarına uyğun olaraq dünyada tәhsilin inkişaf tendensiyaları dәyişmәkdәdir.

Hazırda süni intellekt hәyatımızın vә mәişәtimizin bütün sahәlәrinә nüfuz etmәkdәdir. Cәmiyyәt
yeni sәnaye vә texnoloji inqilab әrәfәsindәdir vә tәhsil sistemi bu reallığa hazır olmalı, gәnc nәsli
müasir dövrdәn kәskin fәrqlәnәcәk gәlәcәk dövrә hazırlamaq üçün onlara yeni kompetensiyalar,
ixtisaslar vә peşәlәr vermәlidir. Dövlәt vә özәl sektor, tәhsil orqanları, tәhsil müәssisәlәri vә bütün
cәmiyyәt sәylәrini bu mәqsәd әtrafında cәmlәşdirmәlidir. Yalnız birgә tәşәbbüslәr vә fәaliyyәtlәr
nәticәsindә keyfiyyәtli vә rәqabәtqabiliyyәtli insan kapitalı formalaşdırmaqla ölkәmizin tәrәqqisinә,
ölkә Prezidenti tәrәfindәn qarşımıza qoyulmuş mәqsәdlәrә nail olmaq olar.

İnanıram ki, müasir dövrün çağırışlarına, tәhsilin inkişafı üzrә Dövlәt Strategiyasına vә ölkәmizin
inkişaf konsepsiyasına uyğun olaraq növbәti illәrdә Azәrbaycan tәhsili keyfiyyәt göstәricilәrinә,
әhatәliliyinә vә rәqabәtqabiliyyәtliliyinә görә aparıcı tәhsil sistemlәrindәn birinә çevrilәcәkdir. Bu
yolda hamınıza yeni-yeni nailiyyәtlәr arzulayıram. 

Diqqәtinizә görә tәşәkkür edirәm.


